
Penulis: Norazimah Mejri & Persatuan D’Bankers

FAMILY DAY D’BANKERS: 
AKTIVITI SERU, SEMANGAT BERSATU

Pada 3 Mei 2025, Persatuan D’Bankers di bawah
Fakulti Pengurusan & Perniagaan, UiTM Kampus
Mukah telah menganjurkan program Family Day
D'Bankers. Program ini berlangsung dari 7.30 pagi
hingga 5.30 petang bertempat di Gelanggang
Bola Jaring, dan Dewan Sri Balau, UiTM Cawangan
Sarawak Kampus Mukah. Program ini telah dihadiri
oleh pelajar program Diploma Perbankan dari
semester 1 hingga 5 serta para pelajar program
Pra Diploma.

Selain itu, terdapat juga pelbagai pertandingan
berkumpulan yang melibatkan kreativiti dan
kerjasama dalam menyelesaikan tugasan yang
diberikan. Aktiviti-aktiviti ini menggalakkan
komunikasi yang baik antara peserta dan
memberikan ruang untuk mereka berinteraksi di
luar lingkungan akademik.

Objektif utama penganjuran Family Day D’Bankers
adalah untuk mengeratkan hubungan sesama
ahli persatuan, mengukuhkan semangat
kerjasama, serta membina kenangan manis
dalam kalangan para pelajar dan pensyarah.
Dalam suasana yang lebih santai dan mesra,
para peserta diberikan peluang untuk berinteraksi,
bekerjasama, dan berseronok dengan satu sama
lain dalam aktiviti yang menarik sepanjang hari.

Program dimulakan dengan pendaftaran peserta
pada pagi hari tersebut, diikuti dengan sukaneka
yang melibatkan semua peserta. Aktiviti sukaneka
ini bertujuan untuk memupuk semangat
berpasukan dan kesihatan fizikal. Setiap kumpulan
yang dibentuk bersaing dengan penuh semangat,
dan suasana yang ceria serta penuh dengan
gelak tawa mencerminkan kegembiraan para
peserta sepanjang acara berlangsung.

Poster hebahan aktiviti

Sesi bergambar pada sesi penutupan 

Salah satu kemuncak program pada hari tersebut
ialah sesi pengagihan hadiah-hadiah menarik
kepada para peserta yang berjaya memenangi
setiap aktiviti. Hadiah-hadiah ini memberi
semangat tambahan kepada para peserta untuk
memberi yang terbaik dalam setiap cabaran
yang dihadapi.

Secara keseluruhan, Family Day D’Bankers telah
berjaya mencapai objektif utama iaitu memupuk
semangat kerjasama dan mengeratkan ukhuwah
antara sesama pelajar dan juga pensyarah.
Program ini bukan sahaja memberi keseronokan
kepada semua peserta tetapi juga memberi
peluang untuk mereka mengenali satu sama lain
dengan lebih dekat.

